
Die finale skriftelike assessering is afgehandel. Deurlopende assessering vind steeds tot 19 Maart plaas.

1.1 Afhaal van rapporte

Ouers word versoek om leerders se rapporte Donderdag 19 Maart tussen 17:00 en 18:00 by die skool te kom
afhaal. Gr 1 -7 se rapporte kan in die skoolsaal afgehaal word. Gr RR en R se rapporte kan in hul klasse
afgehaal word. Geen gesprekvoering, aangaande die vordering van leerders, sal Donderdagaand plaasvind nie.
Dit word op Ouermiddag (2 April) per afspraak gedoen.

Geen rapporte sal voor Donderdag 19 Maart om 17:00 uitgegee word nie. Indien u nie u kind se rapport op die
betrokke dag kan kom afhaal nie, sal dit oorstaan tot die tweede kwartaal.

1.2 Ouermiddag

Wanneer u as ouer u kind se rapport by die registeronderwyser afhaal, sal daar ‘n lys beskikbaar wees waarop
u kan aandui watter onderwyser(s) u graag sal wil sien. Hierdie lys is reeds in tydsgleuwe ingedeel en as u die
lys ingevul het, sal die graadvoog of registeronderwyser die tyd met u bevesig vir u afspraak op Donderdag 2
April met die betrokke onderwyser(s).

1.3 Afwesighede

Die skool word deur die Departement versoek om elke dag die afwesighede van die dag op hul netwerk in te lees.
Indien ‘n kind vir vier agtereenvolgende dae afwesig is, ontvang die skool ‘n skrywe waarin ‘n rede vir die
afwesigheid versoek word. Indien daar nie ‘n verskoning ontvang en aangebied word nie, word daar van die
Departement verwag dat die leerder van die leerderrol geskraap moet word.

Wanneer leerders vroeér uitgeteken en afgehaal word, moet u ‘n geldige verskoning aanbied. Indien u u kind
byvoorbeeld uitteken vir ‘n dokters- of tandartsafspraak, moet die naam van die betrokke dokter ook in die boek
aangeteken word. Leerders wat net as “Privaat” uitgeteken word, sal voortaan afwesig gemerk word. Leerders
wat gedurig vroeér uitgeteken word, se afwesighede word aangeteken en indien die aantal ure wat die leerder
nie by die skool was nie, die aantal ure van ‘n skooldag oorskry, sal die leerder ook afwesig gemerk word.

Ons versoek u dus vriendelik om leerders nie onnodig tuis te hou of vroeér uit te teken nie, die uittekenboek
volledig in te vul en die onderwyser/kantoor vooraf in kennis te stel indien u kind nie by die skool gaan wees vir
‘n periode van meer as drie dae nie.

1.4 Assesseringsrooster vir die tweede kwartaal

Ma. 4 Mei | Afrikaans: Kreatiewe | Gr4 -7 | Vr. 15 Mei SW (Geografie) Gr7
Skryfwerk SW Grd-6

Di. 5 Mei SW (Geskiedenis) Gr7 Ma. 18 Mei Engels Gr4-7

Wo. 6 Mei | Engels: Kreatiewe Gr4-7 | Di. 19 Mei NW Gr4-7
Skryfwerk

Do. 7 Mei Tegnologie Gr7 Vr. 22 Mei Wiskunde Vraestel 1 & 2 Gr4-7

Ma. 11 Mei | Skeppende Kunste Gr7 Ma. 25 Mei Afrikaans Grd-7

Di. 12 Mei | EBW Gr7 Di. 26 Mei LVILO Gr4-7

2. SKOOLFONDS EN INTREE-SKOOLFONDS
Die skool sluit op 20 Maart 2020 en ons versoek dat u die derde skoolfonds-
verpligting vir 2020 sal nakom alvorens die vakansie begin. Ons herinner u
daaraan dat as u, u skoolfonds voor of op 20 Maart 2020 ten volle vereffen,

u 5% korting sal ontvang. Wanneer u geld elektronies inbetaal versoek ons

u om asseblief u kind se naam en van, asook waarvoor die geld inbetaal word
as verwysing gebruik. Heelwat intree-skoolfonds is nog uitstaande en ons
versoek dat u dit asseblief so gou moontlik sal vereffen. Vir u gerief verskaf
ons weer die skool se bankbesonderhede.

3. PRETLOOP
‘n Opregte woord van dank aan elke kind en ouer se bydrae om weereens van die Pretloop ‘n reuse sukses te maak.
Gr. 2V was die wenklas en Isabel van der Westhuizen en Ané Oberholzer het die meeste geld ingesamel.

4. FOTODAG
Donderdag 19 Maart 2020 is fotodag. Ons doen ‘n beroep op elke leerder om teenwoordig te wees. Foto’s sal nie
oorgeneem word ter wille van ‘n enkele individu wat nie op die foto kon verskyn nie. Die volgende foto’s sal geneem
word:
¢ Individuele foto’s ter wille van die klasfoto’s
o Atletiek
e Diensbaarheidspan
Verdere kennisgewing rakende die koste en bestelling van foto’s sal later deurgegee word.

5. BUITEMUURSE AKTIWITEITE
5.1 Buitemuurse program

04 April Super 12 rugby en nebal 07 Mei Netballiga

06-08 April | Oppie Tong Af Redenaars 09 Mei Mini-rugby en netbal tuis

07 April Super 12 rugby en netbal 12 Mei Rugby: Valke Sedibeng semi-finaal
14 April Rugby- en netballiga 13 Mei Rugby: Valke Sedibeng semi-finaal
21 April Rugby- en netballiga 16 Mei Mini-rugby en netbal te DF

23 April Rugby- en netballiga 20 Mei Rugby: Valke Sedibeng finaal

28 April Rugby- en netballiga 30 Mei Mini-rugby en netbal te Suikerbos
05 Mei Rugby- en netballiga 06 Junie Mini-rugby en netbal te Vaalrivier

5.2 Atletiek
Graag wil ons elke seun en dogter wat hard gewerk het tydens die atletiekseisoen bedank vir hulle bedank vir
hulle toegewydheid. Geluk aan die volgende 14 seuns en dogters wat gekies is om aan die Gauteng
Kampioenskappe deel te neem. Luan Oosthuizen, Kaitlyn van der Walt, lan van der Westhuizen, Jayde
Claassen, Minki Nortje, Anushca Slabbert, Declan Steinmann, Marnes Wilken, Wian Struwig, Deidré van
Rensburg, Dihan Crous, Werner de Beer, Lenique de Winnaar en Alethea Visser. Ons is voorwaar trots op hierdie
spogatlete van Laerskool Kollegepark.

5.3 Netbal
Milan Strydom 0/13 en Deidré van Rensburg 0/12 is genooi om deel te neem aan die Gauteng proewe. Baie
sterkte vir julle twee. Laerskool Kollegepark hou styf duimvas!

5.4 Redenaars
Ons kan hierdie jaar spog dat Laerskool Kollegepark vir die eerste keer in jare weer aan die spanredenaars
deelgeneem het en hulle goed van hulle taak gekwyt het.  Baie dankie aan Megan Rheeder, Abigail Webb,
Ricardo Crous, Logan le Roux, Abigail Pienaar en Franzél Koen wat ons skool by Super 12 verteenwoordig het
en ‘n spesiale geluk aan die laaste drie redenaars wat deurgedring het na die finale rondte.

5.5 VCSV
Daar VCSV kampe het ook reeds plaasgevind en ons is dankbaar vir die geleentheid om ook op geestelike viak
ons leerders te kan verryk.
VSCV-datums vir die volgende kwartaal om 07:00 in die saal:
e 1 April, 15 April, 06 Mei, 20 Mei en 3 Junie.

6. ONDERSTEUN ‘N LIEFDADIGHEIDSPROJEK
Graag versoek ons u om ons te help om ‘n liefdadigheidsprojek te ondersteun. Ons vra nie vir kontantbydraes nie,
maar dat elke kind hondekos sal saambring wanneer die rapporte op 19 Maart afgehaal word.

ATLETIEKDRAG
Daar is altyd vernuwing by Laerskool Kollegepark en vanjaar spog ons met nuwe atletiek- en landloopdrag wat by die
onderskeie verskaffers verkoop word.

KINDERS EN DIE GEBRUIK VAN SELFONE

Ons doen weereens ‘n ernstige beroep op u as ouers om u te vergewis van waarvoor u kind sy/haar selfoon aanwend.
Dit is ook belangrik dat u u kind inlig en opvoed rakende die gebruik van sosiale media. Ons kinders word dikwels
onwetend vasgevang in ‘n situasie wat hulle nog nie kan hanteer nie as gevolg van die verkeerde gebruik van hul
fone.

TASSE

Die gebruik van tasse met wieletjies het nou algemene gebruik geword by Laerskool Kollegepark. Alhoewel ons
begrip het vir die lang pad wat leerders soggens voor skool en weer in die middae moet stap, word die gebruik van
tasse met wieletjies vir ons ‘n groot kopseer. Die reél is dat tasse nie teen die trappe op of af gesleep mag word nie
en ook nie by die klasse ingesleep of gestoot mag word nie. Die trappe, toegang tot die klasse en die meubels binne
die klasse word erg verniel en talle leerders is al op die trappe beseer omdat dit net te groot en lomp is vir die leerders
om te hanteer. Hierdie tasse neem ook baie spasie in die klasse op en leerders en onderwysers val gedurig oor die
tasse. Ons doen ‘n ernstige beroep op u om twee keer te dink alvorens u vir u kind so ‘n ongemaklike tas aanskaf.

OUERS OP TERREIN

Ons doen ‘n dringende beroep op ouers om nie die terrein te betree alvorens die skoolklok gelui het nie. Daar is
voldoende plek om vir u kind by die toegangshek te wag. Ons vertrou dat u sal verstaan dat dit vir ons leerders ‘n
veiligheidsrisiko inhou as enige persoon die terrein betree. Ons weet nie altyd wie is ouers nie en met die toeloop
van ouers op die terrein kan enige ongemagtigde persoon ook die terrein betree. Daar is ook heelwat ouers wat op
die bankies onder die bome vir hul kinders sit en wag. Dit is steurend vir personeel en leerders op die onderste vioer
en die klasse by die Klubhuis.

GRATIS OOGTOETS

Spec-Savers het ‘n wonderlike aanbod aan Laerskool Kollegepark gebied. Hulle bied ‘n gratis oogtoets vir leerders
tot op 12 jarige ouderdom aan. Maak gerus gebruik van hierdie aanbod.

HOP-AAND

Ons sluit kwartaal 1 af met ‘n heerlike HOP-AAND. Toegangsgeld beloop R20-00 en word by die register-
onderwysers inbetaal. ‘n Aparte skrywe met al die re€lings is reeds uitgegee.

DEWALD GOUWS

Baie dankie aan elke huisgesin wat die aand saam met ons kom geniet het. Ons is baie dankbaar vir die skenkings
ten opsigte van nie-bederfbare produkte wat ons ontvang het en weer in ons gemeenskap kan terugploeg.

Vriendelike groete.

C.F. HERBST
HOOF



